	
               

	“ТАСДИҚЛАЙМАН”

Ўзбекистон Республикаси давлат активларини бошқариш агентлиги  Навоий вилояти ҳудудий 
бошқармаси бошлиғи                    __________К.Нурмуродов

           2019   йил “___” _________ 


Ўзбекистон Республикаси давлат активларини бошқариш агентлиги Навоий вилояти ҳудудий бошқармаси бошюрисконсульти фаолиятини ташкил этиш тўғрисида
Н И З О М 
Умумий қоидалар

1. Ушбу Низом Ўзбекистон Республикаси Президентининг 2019 йил                         14 январдаги “Давлат активларини бошқариш, монополияга қарши курашишни тартибга солиш тизимини ва капитал бозорини тубдан такомиллаштириш чора-тадбирлари тўғрисида”ги ПФ-5630-сонли фармони хамда Ўзбекистон Республикаси Президентининг 2019 йил 14 январдаги “Ўзбекистон Республикаси Давлат активларини бошқариш агентлиги фаолиятини ташкил этиш тўғрисида”ги ПҚ-4112-сонли қарори, Ўзбекистон Республикаси Вазирлар Махкамасининг 2019 йил 15 майдаги 404-сон қарори билан тасдиқланган “Ўзбекистон Республикаси давлат активларини бошқариш агентлиги фаолиятини ташкил этиш бўйича чора-тадбирлар тўғрисида”ги Низоми, бошқа ҳуқуқий – меъёрий ҳужжатларига мувофиқ Ўзбекистон Республикаси давлат активларини бошқариш агентлиги Навоий вилояти ҳудудий бошқармасининг бошюрисконсультининг мақоми, асосий вазифалари, функциялари, хуқуқи ва жавобгарлигини белгилайди.
2. Бошюрисконсульт Ўзбекистон Республикаси давлат активларини бошқариш агентлиги Навоий вилояти ҳудудий бошқармасини манфаатларини химоя қилиш, қонунчилик риоя этилишини таъминлаш, бошқарма фаолиятидаги хужжатларнинг қонунчиликка мувофиқлигини таъминлаш, шартномавий-ҳуқуқий ва талабнома-даъво ишларини юритиш бўйича фаолиятни амалга оширади. 
Бошюрисконсультнинг асосий вазифалари ва функциялари
3. Қўйидагилар бошюрисконсультнинг асосий вазифалари ҳисобланади:

Бошқарма манфаатларини химоя қилади, қонунчилик риоя этилишини таъминлайди, бошқарма фаолиятидаги хужжатларнинг қонунчиликка мувофиқлигини таъминлайди.

Судларда ва бошқа идораларда бошқарманинг мулкий ва бошқа манфаатларини ҳимоя қилади.

Бошқарманинг шартномавий-ҳуқуқий ва талабнома-даъво ишларини юритади.

Бошқармада меҳнат ҳақидаги қонунга риоя этилишини таъминлашда, шу жумладан меҳнат муносабатларини тартибга солувчи ҳуқуқий ҳужжатларни (меҳнат шартномаси, жамоавий шартнома, жамоавий битим ва бошқаларни) ишлаб чиқишда қонунчиликка мувофиқлигини текширади ва ҳуқуқий хулоса беради.

Норматив-ҳуқуқий ҳужжатларнинг тизимлаштирилган ҳисобини белгиланган талабларга мувофиқ юритади.

Бошқарма ходимларининг ҳуқуқий маданияти ва ҳуқуқий саводхонлигини оширишда, қабул қилинаётган норматив-ҳуқуқий ҳужжатларнинг мазмуни ва моҳиятини уларга етказишда қатнашади.

Бошқарманинг мансабдор шахслари фаолиятида қонунийликни таъминлашга кўмаклашади.

4. Бошюрисконсульт ўз вазифаларини амалга оширишда қуйидаги функцияларни бажаради:

Бошқарманинг шартномавий-ҳуқуқий ва талабнома-даъво ишларини юритади.

Судларда ва бошқа идораларда бошқарманинг мулкий ва бошқа манфаатларини ҳимоя қилади.

Бошюрисконсультнинг жорий ва истиқболли режаларини ишлаб чиқади, уларнинг бажарилишини таъминлайди.

 Бошқарма фаолиятида ҳуқуқ ижодкорлиги ва ҳуқуқни қўллаш фаолиятида бевосита қатнашади. 

Бошқарманинг ваколатига кирадиган масалалар бўйича норматив-ҳуқуқий ҳужжатлар лойиҳаларини ишлаб чиқади ёхуд ишлаб чиқишда қатнашади.

Бошқарманинг норматив-ҳуқуқий ҳужжатлар фондини тўлдириш, шу жумладан фондни кодекслар, қонунлар, шарҳлар, ахборотномалар ва бошқа ҳуқуқий нашрлар билан бутлаш чораларини кўради.

Бошқарма ходимларининг ҳуқуқий билимларини ошириш тадбирларини ташкил этиш тўғрисида таклифлар киритади, ушбу тадбирларни ўтказишда қатнашади, бошқарма фаолиятига тегишли қонунчиликни тарғиб қилиш ишларини амалга оширади.

Бошқарма фаолиятида қонун бузилишларни, уларнинг сабаблари ва шарт-шароитларини бартараф этиш чора-тадбирлари тўғрисида таклифлар киритади, зарур ҳолларда ушбу чора-тадбирларни амалга оширишда қатнашади.

Бошқарма раҳбариятига тақдим қилинадиган буйруқлар, фармойишлар ва ҳуқуқий тусдаги бошқа ҳужжатлар лойиҳаларини уларнинг қонунчиликка мувофиқлиги юзасидан экспертизадан ўтказади ҳамда улар бўйича эътироз ва таклифлар бўлмаса, виза қўяди. 
Мустақил равишда ёки бошқа бўлимлар билан биргаликда бошқарманинг буйруқлари, фармойишлари ва ҳуқуқий тусдаги бошқа ҳужжатларига ўзгартириш ва қўшимчалар киритиш, шунингдек уларни ўз кучини йўқотган деб ҳисоблаш тўғрисида таклифлар тайёрлайди.

Бошқарма бўлимлари ва тизим ташкилотларида ҳуқуқни қўллаш амалиётини ўрганади, таҳлил қилади ва умумлаштиради, уни такомиллаштириш бўйича таклифлар тайёрлайди ва раҳбариятга киритади.

Бошқарма ва тизим ташкилотлари ва уларнинг мансабдор шахслари фаолиятида қонунийликнинг бузилиши кўрсатилган аризалар, шикоятлар ва бошқа мурожаатларни кўриб чиқади.

Бошқарма ва тизим ташкилотлари ва уларнинг мансабдор шахсларининг ҳуқуқ ва мажбуриятларини белгилаш бўйича таклифлар ишлаб чиқишда қатнашади.

Бошқармада меҳнат ҳақидаги қонунга риоя этилишини таъминлашда, шу жумладан меҳнат муносабатларини тартибга солувчи ҳуқуқий ҳужжатларни (меҳнат шартномаси, жамоавий шартнома, жамоавий битим ва бошқаларни) ишлаб чиқишда қатнашади, ушбу ҳужжатлар лойиҳаларининг қонунчиликка мувофиқлигини текширади ва ҳуқуқий хулоса беради.

Бошқарма фаолиятига тегишли шартномалар тайёрланиши ва тузиш ишларида қатнашади, уларнинг қонунчиликка мувофиқлигини текширади ҳамда шартномалар лойиҳаларига, агар эътироз ва таклифлари бўлмаса, виза қўяди. 
Шартномаларни тузиш, бажариш, ўзгартириш ва бекор қилишнинг белгиланган тартибига риоя этилишини назорат қилади.

Бошқарма томонидан тузилган шартномаларни зарур даражада бажариш бўйича таклифлар киритади, шартномавий муносабатларни такомиллаштириш юзасидан таклифлар ишлаб чиқишда қатнашади.

Бошқарма манфаатларини ҳимоя қилиш бўйича талабномалар тайёрлашда ва бошқармага нисбатан билдирилган талабномаларни кўриб чиқишда қатнашади, бошқармада талабномалар билдириш ва уларни кўриб чиқиш тартибига риоя этилишини назорат қилади.

Бошқарманинг тегишли бўлимлари билан биргаликда бошқарманинг дебиторлик ва кредиторлик қарзлари аҳволини ўрганади, уларнинг миқдорини камайтириш чораларини кўради.

Шартномавий муносабатлардан келиб чиқадиган низолар юзасидан даъво ишларини олиб боради.

Бошқарманинг мулкий ва бошқа манфаатларини ҳуқуқий ҳимоя қилиш учун зарур бўлган ҳужжатларни тайёрлашда ҳамда белгиланган тартибда суд мажлисларида қатнашади.

Қонунчиликка киритилган ўзгартиришлар ҳақидаги маълумотларни, суд амалиётини, Ўзбекистон Республикаси Адлия вазирлигининг ҳуқуқий ишларга тааллуқли кўрсатмаларини бошқарма ходимларига етказади.

Вазирлар Махкамасининг 2016 йил 2 мартадги 62-сон қарори билан тасдиқланган Давлат бошқаруви органлари ва махаллий ижро этувчи хокимият органлари ходимларининг одоб-ахлоқ намунавий қоидаларига мувофиқ ишлаб чиқилган давлат активларини бошқариш агентлигининг 2019 йил 8 апрелдаги “Ўзбекистон Республикаси давлат активларини бошқариш агентлиги тизими ходимларининг Одоб-ахлоқ қоидаларини тасдиқлаш ва коррупцияга қарши курашиш чора-тадбирлари тўрисида”ги 85-П-сонли буйруғи билан тасдиқланган “Одоб-ахлоқ қоидалари”га қатьий риоя амал қилиш, ушбу қоидаларнинг ходимлар томонидан риоя этилишини амалга оширади;

“Коррупцияга қарши курашиш тўғрисида”ги Қонун талабларига асосан бошқармада коррупция ва бошқа қонунбузилишларнинг олдини олиш, бу каби холатларни аниқлаш, уларнинг юзага келишини таъминлаш шартлари ва сабабларини ўрганиш ва тахлил этишга қаратилган чора-тадбирларда иштирок этади.

Ўзбекистон Республикаси Президентининг Халқ қабулхонасининг жойлардаги қабулхонаси билан ўзаро самарали хамкорликни таъминлаш, Ўзбекистон Республикаси Президентининг 2016 йил 28 декабрдаги ПФ-4904-сонли “Жисмоний ва юридик шахсларнинг мурожаатлари билан ишлаш тизимини тубдан такомиллаштиришга доир чора-тадбирлар тўғрисида”ги Фармонига мувофиқ уларнинг фаолиятида фаол иштирок этиш, Ўзбекистон Республикаси Президентининг Виртуал қабулхонасидан тушаётган жисмоний ва юридик шахсларнинг мурожаатларини ваколат доирасида ўз вақтида ва тўлиқ кўриб чиқилишини таъминлайди.

Давлат сирлари тоифасига кирадиган ва конфеденциал маълумотлар билан ишлашда қонун хужжатлари талабларига риоя этади.

ўз зиммасига юклатилган вазифаларни, шунингдек Агентлик раҳбарияти,  бошқарма бошлиғи ва бошқарма бошлиғи ўринбосари томонидан берилган топшириқларни ўз вақтида ва сифатли бажарилишини таъминлайди.
Бошюрисконсультнинг хуқуқлари ва жавобгарлиги
5. Бошюрисконсульт ўзига юклатилган вазифалар ва функцияларни бажариш учун қуйидаги хуқуқларга эга:

ўз ваколати доирасида давлат ва хўжалик бошқарув органлари ва маҳаллий ҳокимият органлари, мулкчилик шаклидан қатъий назар корхона ва ташкилотлардан зарур бўлган ахборот ва ҳужжатларни сўраб олиш ва улардан фойдаланиш;

амалдаги қонунчиликларда ва бошқарманинг ички меҳнат тартиби қоидаларида кўзда тутилган бошқа хуқуқларга эга бўлади. 

6.  Бошюрисконсультнинг жавобгарлиги:
ҳудудий бошқарманинг, бошюрисконсульт зиммасига юклатилган ва ушбу Низомда кўзда тутилган мажбуриятларнинг ўз вақтида ва талаб даражасида бажарилиши учун шахсан жавобгардир.

Ўзбекистон Республикаси қонунларининг, Ўзбекистон Республикаси Олий Мажлиси палаталари қарорларининг, Ўзбекистон Республикаси Президентининг фармонлари, қарорлари, фармойишлари ва топшириқларниинг, Хукумат қарорлари ва фармойишларининг, Вазирлар Махкамаси рахбарияти топшириқларининг, Давлат активларини бошқариш агентлиги қарорлари ва фармойишлари, буйруқлари ва топшириқларининг, вилоят хокимлиги қарорлари ва фармойишлари, хат ва топшириқлари, бошқарма бошлиғининг буйруқлари ва топшириқларининг ўз вақтида ва сифатли бажарилиши учун;

Вазирлар Махкамасининг 1999 йил 12 январдаги “Ижро интизомини мустахкамлаш чора-тадбирлари тўғрисида”ги 12-сонли хамда 1999 йил                    29 мартдаги 140-сонли қарорларига мувофиқ ижро интизомига қатьий риоя этиши;
Бошқарманинг ички меҳнат тартиби қоидаларига, меҳнат ва ижро интизомига риоя этиши шарт.

Хизмат юзасидан фойдаланган материалларни ва бошқа тижорат сири ҳисобланган маълумотларни ошкор этган тақдирда қонунчиликда белгиланган тартибда жавобгарликка тортилади.
Бошюрисконсульт фаолиятини ташкил этиш
7. Бошюрисконсультнинг штат бирлиги ва сони ҳудудий бошқарма тузилмасидан келиб чиқиб ишлаб чиқилади ва агентлик директори томонидан тасдиқланади.
Бошюрисконсульт бошқарма бошлиғи томонидан агентлик директори, хамда Адлия бошқармаси билан келишилган ҳолда лавозимга тайинланади,  бошқарма бошлиғи томонидан Адлия бошқармаси билан келишилган холда лавозимидан озод этилади.   
Бошюрисконсульт лавозимига юридик йўналиш бўйича олий маълумотга эга бўлган, ушбу сохада тегишли амалий ва ташкилотчилик тажрибасига эга бўлган шахс тайинланади. 
Бошюрисконсульт Ўзбекистон Республикаси Конституцияси ва Қонунларига, Ўзбекистон Республикаси Олий мажлиси палаталарининг қарорлари ва бошқа ҳужжатларига, Ўзбекистон Республикаси Президентининг фармонлари, қарорлари ва фармойишларига, Ўзбекистон Республикаси Вазирлар Маҳкамасининг қарорлари ва фармойишларига, идоравий норматив-хуқуқий  хужжатларга, Агентлик қарорлари, буйруқлари, худудий бошқарма бошлиғи буйруқлари, шунингдек, ушбу Низомга амал қилади.

Бошюрисконсульт ўз фаолиятини Ўзбекистон Республикаси Конституцияси ва Қонунларини, Ўзбекистон Республикаси Олий мажлиси палаталарининг қарорлари ва бошқа ҳужжатларини, Ўзбекистон Республикаси Президентининг фармонлари, қарорлари ва фармойишларини, Ўзбекистон Республикаси Вазирлар Маҳкамасининг қарорлари ва фармойишларини, бошқа қонун ҳужжатларини, вазирликлар ва ташкилотларнинг қонунчиликлари ва меъёрий-ҳуқуқий ҳужжатлари, бошқарма бошлиғи тасдиқлаган иш режаси асосида амалга оширади.

 Бошюрисконсультнинг тузилмавий бўлинмалар билан ўзаро ишлаши
8. Бошюрисконсульт ўз фаолиятини бошқарманинг бошқа тузилмавий бўлинмалари билан биргаликда қуйидаги масалалар бўйича амалга оширади, жумладан:

Барча бўлим ва шуъбалар билан биргаликда хужжатларни расмийлаштиришда қонунчиликка мувофиқлигини таъминлаш бўйича;

Хусусийлаштириш масалаларида тегишли бўлим ва шуъбалар билан биргаликда шартномаларни тузиш юзасидан хуқуқий хулосалар бериш, шартномаларни бекор қилиш бўйича даъво аризалари киритиш бўйича;

Молия, хисоб ва хисобот шуъбаси билан тушумлар ва қарздорликлар, пенялар ва штрафларни ундириш бўйича;

Кадрлар ва махсус ишлар бош инспектори билан биргаликда кадрлар шахсий таркибига оид масалалар бўйича;

хўжалик мудири билан биргаликда моддий-техник таъминот масалалари бўйича;

иш юритиш бўйича берилган топшириқларни ўз вақтида ижросини таъминлаш, хамда бошқа бўлимларнинг ижро интизомига риоя этишлари масалалари бўйича;

ўз ваколати доирасида давлат органлари ва хўжалик бошқармалари, шунингдек жойлардаги давлат ҳокимияти билан биргаликда амалга оширади.

